RELACION
PER

PROJEKTLIGJIN “PER DISA SHTESA DHE NDRYSHIME
NE LIGJIN NR.133/2015, “PER TRAJTIMIN E PRONES
DHE PERFUNDIMIN E PROCESIT TE KOMPENSIMIT

TE PRONAVE””

I. QELLIMI | PROJEKTAKTIT DHE OBJEKTIVAT QE SYNOHEN
TE ARRIHEN

Propozimi i kétij projektligji vjen né kuadér té rekomandimeve té dhéna nga
Gjykata Evropiane pér t€ Drejtat e Njeriut né vendimin “Beshiri kundér
Shqipérisé dhe 11 kérkesa t& tjera”, si dhe vendimit nr.4 daté 15.2.2021, té
Gjykatés Kushtetuese, me géllim plotésimin e ligjit nr.133/2015, “Pér trajtimin
e pronés dhe pérfundimin e procesit t€ kompensimit té€ pronave”.

Kéto ndryshime kané pér géllim rregullimin e kuadrit ligjor né pérputhje me
kérkesat e Gjykatés né€ vendimin “Beshiri kundér Shqipérisé dhe 11 kérkesa t&
tjera” dhe nenin 1, té protokollit 1, t& Konventés Evropiane pér té Drejtat e
Njeriut, si dhe vendimit nr.4, daté 15.2.2021, té Gjykatés Kushtetuese, me
géllimin final pérfundimin e procesit té trajtimit e kompensimit té pronés
brenda afateve té pércaktuara ligjore dhe respektimin e detyrimeve
ndérkombétare té marra pérsipér nga shteti shqgiptar me nénshkrimin e
Konventés Evropiane pér té Drejtat e Njeriut.

I1. VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTEVE TE TJERA
POLITIKE

Késhilli i Ministrave éshté i vendosur té pérmbyllé procesin e trajtimit té
pronave népérmjet njohjes dhe kompensimit té pronave té subjekteve sipas
afateve té pércaktuara né ligjin nr.133/2015, “Pér trajtimin e pronés dhe
pérfundimin e procesit t€ kompensimit t€ pronave”, duke garantuar njé
shpérblim té drejté té pronés pér subjektet e shpronésuara dhe né vecanti pér
subjektet pér té cilat zéri kadastral ka ndryshuar, né pérmbushje té
vendimit nr.4, daté 15.2.2021, té Gjykatés Kushtetuese, dhe té vendimit té
Gjykatés Evropiane té té Drejtave té Njeriut pér céshtjen “Beshiri kundér
Shqipérisé dhe 11 kérkesa té tjera”. Gjithashtu, miratimi i kétij projektligji Eshté
né pérputhje me programin politik té geverisé 2021 — 2025, lidhur me vijimin e
proceseve té réndésishme pér té garantuar siguriné e pronés. Miratimi i kétij

projektligji éshté parashikuar edhe né programin e pérgjithshém analitik té
projektakteve, pér vitin 2022, miratuar me vendimin nr.850, daté 29.12.2021, té
Késhillit t¢ Ministrave, “Pér miratimin ¢ programit t& pérgjithshém analitik té
projektakteve, qé do té paragiten pér shqyrtim né Késhillin e Ministrave gjaté
vitit 2022”.

I11. ARGUMENTIMI | PROJEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Qéllimi kryesor i projektligjit éshté plotésimi i kuadrit ligjor dhe garantimi i
trajtimit té barabarté té subjekteve pérfituese nga ligji nr.133/2015, né
pérmbushje té detyrimeve té pércaktuara nga Gjykata Evropiane pér té Drejtat e
Njeriut dhe Gjykata Kushtetuese.

Mé 7 maj 2020, Gjykata Evropiane pér té Drejtat e Njeriut (GJEDN]j) i njoftoi
geverisé vendimin lidhur me kérkesén nr.29026/06, “Beshiri dhe t€ tjeré kundér
Shqipérisé”. Né pérfundim té procesit, Gjykata, né pérputhje me nenin 35, té
Konventés, ka vendosur t’i shpallé kérkesat té papranueshme.

Referuar pérmbajtjes sé kétij vendimi, Gjykata ka vlerésuar se skema e re e
pérdorur nga ligji nr.133/2015, “Pér trajtimin e pronés dhe pérfundimin e
procesit t& kompensimit té pronave”, dhe aktet ligjore té dala né zbatim té tij,
konsiderohen té pranueshme referuar parimeve té aplikuara nga neni 1, i
protokollit 1, té Konventés, duke pércaktuar se:

- forma e zgjedhur nga ligji nr.133/2015 konsiderohet ¢ pranueshme pér t’i
dhéné zgjidhje problemit t& kompensimit té pronave (pg. 188 i vendimit);

- duke pasur parasysh mosfunksionimin e formulés sé aplikuar nga
legjislacionet e méparshme, koston financiare dhe sociale té Kkétij procesi
gjykata e gjen proporcionale ndérhyrjen e béré nga ligji nr.133/2015 (pg. 194
I vendimit);

- referenca qé bén ligji né zérin kadastral fillestar té pronave té shpronésuara,
si bazé pér kryerjen e vlerésimit financiar nuk éshté per se arbitrare;
megjithaté, disa kérkues mund té pérftojné vetém njé shumé té vogél
kompensimi si rezultat i pérdorimit té kétij kriteri reference, pavarésisht
vlerés sé rritur té pronés sé tyre té shpronésuar gjaté viteve. Né kéto rrethana,
pér té parandaluar njé ngarkesé ekstreme mbi ish-pronarét né pérgjithési dhe
kérkuesve né vecanti, mjeti mund té konsiderohet efikas né masén gé shuma
né total e kompensimit, pavarésisht formés sé kompensimit, shkon né té
paktén 10% té vlerés pér té cilén i éshté dhéné e drejta kérkuesit, nése
vlerésimi financiar té kryhej duke iu referuar kategorisé aktuale kadastrale té
pronés sé shpronésuar (pg. 196 i vendimit);



- fakti gé disa ish-pronaré jané kompensuar me njé formulé tjetér dhe kané
marré shuma mé té médha kompensimi se kéto @€ parashikon
ligji nr.133/2015, nuk konsiderohet pér gjykatén njé trajtim i diferencuar
(pg. 199 i vendimit);

- fakti gé disa ish-pronaré jané kompensuar pjesérisht sipas parashikimeve té
méparshme ligjore dhe skema e re e vlerésimit i konsideron té kompensuar
plotésisht, nuk konsiderohet pér gjykatén trajtim i diferencuar (pg. 200 té
vendimit).

Pavarésisht vlerésimit pozitiv né térési té procesit té ndérmarré nga
ligji nr.133/2015 dhe akteve té tjera nénligjore té dala né zbatim té tij, Gjykata
ka vlerésuar se, né vijim, geveria duhet té marré disa masa né kuadér té
shpérblimit té drejté té ish-pronaréve. Pér kété arsye, Gjykata ka Iéné disa
detyra, té cilat do t’i vler€sojé n€ vijim, pér sa i pérket ekzekutimit vendas pér
kéto ¢céshtje né vecanti dhe zbatimit té ligjit nr.133/2015 né térési.

Né paragrafin 222 té vendimit Gjykata shprehet sa vijon:

“Pozicioni i Gjykatés mund t€ rishikohet né té ardhmen, né varési té aftésisé sé
autoriteteve pér té treguar se mjetet efektive, né ligjin nr.133/2015, pérfshiré
aftésingé e tyre:

I. pér té trajtuar né ményré ezauruese, pothuajse 7 000 kérkesa té patrajtuara,
Pér njohjen e sé drejtés sé pronés;

Ii. té sigurojé kompensimin e jo mé pak se 10% té vlerés totale, gé do té kishin
pérfituar kérkuesit, nése vlerésimi financiar do té ishte kryer duke iu
referuar zonés aktuale kadastrale té pasurisé sé shpronésuar; dhe

Iii. té parashikojné indeksimin e shumés sé kompensimit deri né pagesén
pérfundimtare dhe zbatimin e Konventés né praktiké”.

Projektligji i1 propozuar reflekton pikérisht kéto céshtje té evidentuara nga
GJEDNJ-ja.

Mé 15.2.2021, Gjykata Kushtetuese ka marré né shqyrtim kérkesén e shoqatés
kombétare “Pronési me drejtési”, duke vendosur shfugizimin, si té
papajtueshém me Kushtetutén, té nenit 7, pika 2, shkronjat “a” dhe “b”, té
ligjit nr.133/2015, “Pér trajtimin e pronés dhe pérfundimin e procesit t&
kompensimit t€ pronave”, si dhe shfugizimin, si té papajtueshém me
Kushtetutén, té pikave 16/2, 16/4 dhe 18, té vendimit nr.223, daté 23.3.2016, té
Késhillit t& Ministrave, “Pér pércaktimin e rregullave dhe t€ procedurave pér
vlerésimin dhe shpérndarjen e fondit financiar e fizik pér kompensimin e
pronave”, t€ ndryshuar.



Né kété gjykim, pérpos vlerésimit né térési té skemés sé re t& kompensimit,
Gjykata ka rimarré né shqyrtim kérkesén pér kundérshtimin e pikés 1,
shkronja “b”, t€ nenit 6, dhe pikén 2, shkronjat “a” dhe “b”, té nenit 7, pér té
cilat Gjykata né gjykimin e méparshém nuk arriti shumicén e votave té kérkuara
pér vendimmarrje (né vendimin nr.1/2017 té Gjykatés Kushtetuese).

Gjykata rithekson se né pérmbajtjen e pikave 1 dhe 2, té nenit 6, té
ligjit nr.133/2015, jané materializuar parimet kryesore té formulés sé
kompensimit. Pjesa tjetér e nenit 6 rregullon situata té tjera né kuadrin e
metodologjisé sé kompensimit, qé harmonizohet edhe me dispozitat e tjera té

ligjt.

Parashikimet e nenit 7, pika 2, shkronjat “a” dhe “b”, kané té bé&jné me
vlerésimet e vendimeve pérfundimtare, né kuptim té pikés 17, té nenit 5, gé
kané njohur té drejtén e kompensimit dhe ato gé do té merren deri né pérfundim
té procesit sipas kétij ligji.

Gjykata vleréson se shfugizimi i pikave 3 dhe 5, té nenit 6, nuk e bén té
pazbatueshém parashikimin e shkronjés “b”, té pikés 1, té po kétij neni. (pg. 57 i
vendimit).

Gjykata ¢mon se masa e kompensimit duhet té respektojé njé nivel té caktuar,
me géllim gé té mos ¢ojé né mohimin e sé drejtés sé pronés private dhe té jeté
né pérputhje me kriteret e ndérhyrjes né kuptim té neneve 17 dhe 41, té
Kushtetutés (pg. 62 i vendimit).

Né lidhje me dispozitat e mésipérme, Gjykata éshté shprehur se, pér shkak té
ndryshimit né zérin kadastral, vlerésimi financiar i njé kategorie pronash (ato
prona gé kané pésuar ndryshim té zérit kadastral) ka gené shumé mé i ulét se sa
pragu minimal 10%, i pérmendur né céshtjen “Beshiri dhe té tjeré kundér
Shqipérisé”, vendimi i datés 17.3.2020.

Pér kété arsye, Gjykata vleréson se sistemi aktual i vlerésimit té€ pronés nuk
respekton né té gjitha rastet pragun minimal prej 10% té vlerésimit financiar,
duke sjellé njé ndérhyrje joproporcionale né té drejtén e pronés private.

Né pérfundim, Gjykata kérkon nga ligjvénési gé pragu i rekomanduar nga
GJEDNJ-ja prej 10% té vlerés pérbén minimumin e garancive gé duhet té
sigurohen, por nuk e pengon ligjvénésin gé té béjé rregullimet e nevojshme
brenda hapésirés sé tij té vlerésimit dhe né pérputhje me kérkesat e nenit 41, té
Kushtetutés, dhe faktorét e tjeré socialé, ekonomiké e politiké, qé ndikojné né
vendimmarrjen e tij.



Gjykata vleréson se parimi i sigurisé juridike cenohet pér shkak té boshllékut
ligjor té konstatuar nga mungesa e rregullimit ligjor né nenin 7, pika 2, té
ligjit nr.133/2015, té asaj kategorie subjektesh, gé ka pésuar ndryshime né zérin
kadastral ndér vite (pg. 67 i vendimit).

Sa mé sipér, rezulton e domosdoshme ndérhyrja legjislative né
ligjin nr.133/2015 népérmjet kétij projektligji.

IV. VLERESIMI | LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Projektligji 1 propozuar éshté né pérputhje me nenet 78, 81, pika 1, dhe 83,
pika 1, té Kushtetutés, si dhe rendin juridik té brendshém.

V.VLERESIMI | SHKALLES SE PERAFRIMIT ME ACQUIS
COMMUNAUTAIRE (PER PROJEKTAKET NORMATIVE)

Projektligji nuk synon pérafrimin me ndonjé acquis té Bashkimit Evropian.

VI. PERMBLEDHJE SHPJEGUESE E PERMBAJTJES SE
PROJEKTAKTIT

Projektligji pérbéhet nga 10 dispozita, népérmjet té cilave synohet té plotésohen
detyrimet e caktuara nga GJEDNJ-ja dhe Gjykata Kushtetuese.

Né nenin 1 pércaktohet ndryshimi i nenit 6, té ligjit nr.133/2015, né kuadér té
plotésimit té dispozités me rregullat mbi pragun minimal prej 10% té pércaktuar
nga GJEDNJ-ja dhe Gjykata Kushtetuese. Vlerésimi financiar i vendimeve
pérfundimtare duhet té sigurojé qgé vlera e pérgjithshme e kompensimit,
pavarésisht formés sé kompensimit, té jeté jo mé pak se 10 % té vlerés sé pronés
té llogaritur sipas zérit kadastral aktual. Pér kété géllim, kur pronés sé njohur
pér kompensim i ka ndryshuar zéri kadastral, si dhe nga vlerésimi i vendimeve
pérfundimtare, sipas pikave 1 dhe 2, té nenit 6, té ligjit nr.133/2015, rezulton gé
subjekti i shpronésuar pérfiton mé pak se 10 % té vlerés sé pronés sé llogaritur
sipas zérit kadastral aktual, prona e njohur pér kompensim vlerésohet né bazé té
zérit kadastral aktual.

GJEDNJ-ja, né vendimin “Beshiri kundér Shqipérisé”, vlerésoi se, pér té
parandaluar njé ngarkesé ekstreme mbi ish-pronarét né pérgjithési dhe
kérkuesve né veganti, mjeti mund té konsiderohet efikas né masén gé shuma né
total e kompensimit — pavarésisht formés sé kompensimit — shkon né té paktén
10% té vlerés pér té cilén i éshté dhéné e drejta kérkuesit, nése vlerésimi

financiar té kryhej duke iu referuar kategorisé aktuale kadastrale té pronés sé
shpronésuar. Sipas Gjykatés, pragu minimal prej 10% pér shumén e
kompensimit mund té konsiderohet i arsyeshém né njé kontekst specifik té
procesit pér rikthimin e kompensimin e pronave né Shqipéri, sipas nivelit té
pérgjithshém té sakrificés, sipas skemés sé re té kompensimit pér ish-pronarét,
duke pérfshiré kérkuesit, krahasuar me pritshmériné e tyre pér té marré
kompensimin e vlerés aktuale té tregut, e cila rridhte nga legjislacioni i
méparshém.

Duke iu referuar vlerésimit t6 GJEDNJ-s€, projektligji parashikon pragun
minimal prej 10% té vlerés sipas zérit kadastral aktual, duke pasur né
konsideraté aspekte té ndryshme sociale, ligjore dhe ekonomike. Ky vlerésim
éshté proporcional edhe sipas GJEDNJ-sé, e cila ka argumentuar se: “Qasja e
autoriteteve nuk duket e paarsyeshme dhe disproporcionale, duke marré né
konsideraté faktin se ata kané detyrén pér té korrigjuar joefikasitetin e
legjislacionit t&é méparshém pér rikthimin dhe kompensimin e pronés dhe duke
marré né konsideraté margjinén e gjeré té vlerésimit, gé u éshté akorduar né
situatat ku pérfshihej njé skemé gjithépérfshirése, por kontraversale legjislative,
me njé ndikim t€ réndésishém ekonomik pér vendin né térési.” (Pg. 194 1
vendimit “Beshiri kundér Shqipérisé”).

Né nenin 2 té projektligjit parashikohen disa shtesa dhe ndryshime té nenit 7, té
ligjit nr.133/2015, né kuadér té plotésimit té dispozités me rregullat pér
vlerésimin financiar té pronave, pér té cilat ka ndryshuar zéri kadastral. Kjo
dispozité ka pércaktuar rregulla pér vlerésimin financiar té pronave, gé nuk i ka
ndryshuar zéri kadastral, si dhe pér ato gqé kané pésuar ndryshim té zeérit
kadastral, varésisht faktit nése vendimet pérfundimtare kané njohur té drejtén e
kthimit e té kompensimit té pronés apo jané vendime gé kané njohur vetém té
drejtén e kompensimit té pronés.

Kjo dispozité ndryshohet pér t’i dhéné njé formulim mé té qarté, duke
parashikuar edhe formulén e pérllogaritjes sé vlerésimit financiar pér pronat gé
rezultojné me zérin kadastral té ndryshuar e pér té cilat duhet té garantohet
kompensimi né masén té paktén 10% té vlerés sipas zérit kadastral aktual, né
pérputhje me vendimin e GJEDNJ-sé dhe vendimin e Gjykatés Kushtetuese.

Sipas késaj formule, vendimet pérfundimtare gé kané njohur té drejtén e kthimit
e té kompensimit té pronés, kur ka ndryshuar zéri kadastral, vlerésohen
financiarisht, duke llogaritur vlerén e pronés té njohur pér kompensim, duke u
bazuar né zérin kadastral aktual; mé pas llogaritet vlera e pronés sé kthyer, té
kompensuar fizikisht apo té pérfituar né njé nga ményrat e tjera sipas ligjeve gé
kané rregulluar kthimin e kompensimin e pronave, sipas nenit 6, pika 1,
shkronja “b”, e ligjit nr.133/2015; vlera e pronés sé kthyer, i zbritet vlerés sé

pronés sé njohur pér kompensim, té llogaritur sipas zérit kadastral aktual; kur
vlera e pronés sé kthyer éshté mé e madhe sesa vlera e pronés sé njohur pér
kompensim, atéheré vlerésimi financiar i vendimit pérfundimtar qé ka njohur té
drejtén e kthimit e té kompensimit té pronés éshté e barabarté me zero leké dhe
subjekti i shpronésuar konsiderohet i kompensuar. Né rastet kur vlera e pronés
sé njohur pér kompensim éshté mé e madhe sesa vlera e pronés sé kthyer,
atéheré vlerésimi financiar i vendimit pérfundimtar, gé ka njohur té drejtén e
kthimit e té kompensimit té pronés éshté e barabarté me 10 % té diferencés, gé
rezulton, duke zbritur vlerén e pronés sé kthyer nga vlera e pronés sé njohur pér
kompensim. Kjo formulé éshté né pérputhje edhe me vendimin e GJEDNJ-sé, e
cila ka argumentuar se: “...mjeti mund té konsiderohet efikas né masén qé
shuma totale e kompensimit, pavarésisht formés sé kompensimit, shkon né té
paktén 10% té vlerés pér té cilén i éshté dhéné e drejta kérkuesit, nése vlerésimi
financiar do té kryhej duke iu referuar kategorisé aktuale kadastrale té pronés sé
shpronésuar...” (Pg. 196 i vendimit “Beshiri kundér Shqipérisé”).

Si mé poshté, disa shembuj té pérllogaritjes:
Shembulli 1
Vendimi nr.x, Bashkia Tirané

Metodologjia bazuar né ligjin 133/2015:

- Sipérfagja e kthyer éshté 640 mz;

- Sipérfagja e njohur pér parablerje éshté 4360 m2;

- Vlera e sipérfages sé njohur pér parablerje  pérllogaritet:
4360m2 x 448 leké/m2 = 1,953,280 leké;

- Vlera e sipérfages sé kthyer pérllogaritet: (640 m2 x 30,158 leké&/m2 zéri
aktual tokeé truall) — ( 640 m2 x 448 leké/m? zéri i kohés sé shpronésimit) =
19,014,400 leke.

Vlera e sipérfages sé kthyer rezulton mé e madhe se vlera e sipérfages sé njohur
me té drejté parablerjeje (19,014,400 leké >1,953,280 leké);

Né té tilla kushte, subjekti i shpronésuar, sipas metodologjisé sé
ligjit nr.133/2015, konsiderohet i kompensuar.

Formula sipas ndryshimeve ligjore éshtém si mé poshté:

Sa mé sipér, pérllogaritim vlerén aktuale pér sipérfagen me té drejté
parablerjeje:



4360 m? x 30158 leke/m? = 131 488 880 leké.

Diferenca e vlerés aktuale me até té shpronésimit pér sipérfagen e kthyer
pérllogaritet né kété ményré:

640 m? x 30158 leké/m? — 640 m? x 448 leké/m? = 19 014 400 leké.

Pér kété vendim nuk éshté pérfituar kompensim financiar dhe as kompensim
fizik. Pra, kéto dy komponenté jané zero.

Bazuar né formulén e mésipérme té propozuar:
(vlera aktuale té sip. pér kompensim — diferencén e kthimit — vlerén e
kompensuar financiarisht — vlerén e sip sé kompensuar fizikisht) *10%.

(131 488 880 leké - 19 014 400 leké — 0 leké — 0 leké) x 10% = 11 247 448 leké.

Né kété rast, subjekti pérfiton vlerén 11 247 448 leké mé shumé sipas
pérllogaritjes sé metodologjisé sé ndryshimeve té reja ligjore.

Shembulli 2
Vendimi nr.x, Bashkia Maliq

Metodologjia bazuar ne ligjin 133/2015:

| 8shté njohur e drejta e kompensimit pér sipérfagen 5949 m2.
| &shté njohur e drejta e kthimit per siperfagen 2160 m2.

Zéri kadastral 1 origjinés éshté Toké Bujgésore
Zeri kadastral aktual eshte Toke Truall

Vlerésimi i sipérfaqges sé njohur pér kompensim:
> 5949 m? * 100 leké/m? = 594 900 Lekeé

Vlerésimi financiar i sipérfages sé njohur me té drejté kthimi éshté:
> (2160 m? x 200 leké/m?) — (2160 m? x 100 leké/m?) = 216 000 leké.

Vlerésimi i vendimit dhe i publikuar sipas ligjit nr.133/2015 éshté: 594 900 leké
- 216 000 leké =378 900 leké.

Formula sipas ndryshimeve ligjore éshté si mé poshté:




Bazuar né formulén e propozuar:

(vlera aktuale e sip. Pér kompensim — diferencén e kthimit — vlerén e
kompensuar financiarisht — vlerén e sip. sé kompensuar fizikisht) *10%

Sip. kompensimi 5949 * 200 zéri aktual = 1 189 800 leké.

Pra:
(1 189 800 leké — 216 000 leké — O leké — 0 leké ) x 10% = 97 380 leké.

Sa mé sipér, vlera e pérllogaritur me formulen e re éshté mé e vogél se vlera e
publikuar sipas ligjit nr.133/2015.

Subjekti do té kompensohet me vlerén mé té madhe 594 900 leké, e publikuar
sipas ligjit nr.133/2015 dhe jo pér vlerén 97 380, sipas metodologjisé sé re té
ndryshimeve ligjore.

Pér vendimet pérfundimtare gé kané njohur vetém té drejtén e kompensimit té
pronés, kur ka ndryshuar zéri kadastral i saj, vlera e pronés llogaritet duke u
bazuar né zérin kadastral aktual. Subjekti i shpronésuar kompensohet né masén
10 pérqind té vlerés sé pronés, sipas zérit kadastral aktual.

Pérjashtimisht, kur vlerésimi financiar sipas zérit kadastral qé ka pasur prona né
kohén e shpronésimit éshté mé i madh se 10 pérqind e vlerés sé pronés, sipas
zérit kadastral aktual, subjekti i shpronésuar kompensohet me vlerén sipas zérit
kadastral né kohén e shpronésimit.

Shembulli 3:

Vendimi nr.x, Bashkia Vloré

Metodologjia bazuar né ligjin nr.133/2015:

- | éshté njohur e drejta e kompensimit pér sipérfagen 24.000 m?;
- Zé@ri kadastral i origjinés éshté kulloté livadh;
- Vlerésimi i sipérfaqés sé njohur pér kompensim:

24 000 m? * 200 leké/m? = 4 800 000 leké.

Formula sipas ndryshimeve ligjore éshté, si mé poshté:

(vlera aktuale té sip. pér kompensim — diferencén e kthimit — vlerén e
kompensuar financiarisht — vlerén e sip sé kompensuar fizikisht) *10%.



Sa mé sipér, pérllogaritim vlerén aktuale pér sipérfagen 24 000 m? pér
kompensim (zéri aktual toké truall):
24000 m2 x 8300 leké/m2 =199 200 000 leké.

Pér kété vendim nuk ka sipérfage té kthyer, nuk ka pérfituar kompensim
financiar dhe as kompensim fizik. Pra, kéta komponenté jané zero.

Bazuar né formulén e mésipérme té propozuar:

(vlera aktuale té sip. pér kompensim — diferencén e kthimit — vlerén e
kompensuar financiarisht — vlerén e sip sé kompensuar fizikisht) *10%.

(199 200 000 lekeé - 0 leké — 0 leké — 0 leké) x 10% = 19 920 000 leké.

Sa mé sipér, vlera e pérllogaritur (19 920 000 leké) éshté mé e madhe se vlera e
publikuar prej (4 800 000 leke), konkretisht:

Diferenca:

19 920 000 leké - 4 800 000 leké =15 120 000 leké.

Né kété rast, subjekti pérfiton vlerén 15 120 000 leké mé shumé sipas
pérllogaritjes sé metodologjisé sé re té propozuar sesa publikimi i béré sipas
formulés sé ligjit nr.133/2015, i pandryshuar.

Shembulli 4:

Vendimi nr.x, Bashkia Tirané

Metodologjia bazuar né ligjin nr.133/2015:

- | éshté njohur e drejta e kompensimit pér sipérfagen 34000 m2
- Zé@ri kadastral i origjinés éshté Toké Bujgésore
- Vlerésimi i sipérfages sé njohur pér kompensim:

34000 m? * 448 leké/m? = 15 232 000 leké.

Formula sipas ndryshimeve ligjore éshté, si mé poshté:

(vlera aktuale té sip. pér kompensim — diferencén e kthimit — vlerén e
kompensuar financiarisht — vlerén e sip sé kompensuar fizikisht) *10%.

Sa mé sipér, pérllogaritim vlerén aktuale pér sipérfagen 34000 m? pér
kompensim (zéri aktual toké truall):

34000 m? x 3283 leké/m? = 111 622 000 leke.
Pér kété vendim nuk ka sipérfage té kthyer, nuk ka pérfituar kompensim
financiar dhe as kompensim fizik. Pra kéto komponenté jané zero.

Bazuar né formulén e mésipérme té propozuar:

(vlera aktuale té sip. pér kompensim — diferencén e kthimit — vlerén e
kompensuar financiarisht — vlerén e sip sé kompensuar fizikisht) *10%.

(111 622 000 leké - 0 leké — 0 leké — 0 leké) x 10% = 11 162 200 leké.

Sa mé sipér, vlera e publikuar sipas ligjit nr.133/2015 prej 15 232 000 leké
éshté mé e madhe se vlera e pérllogaritur sipas metodologjisé sé re (11 162 200
leké), konkretisht:

Diferenca:
15232 000 leké - 11 162 200 leké = 4 069 800 leke.

Né kété rast subjekti pérfiton vlerén 15 232 000 leké sipas pérllogaritjes sé
metodologjisé sé ligjit nr.133/2015 dhe jo sipas metodologjisé sé re té
ndryshimeve.

Neni 3 parashikon ndryshimin e nenit 8, té ligjit nr.133/2015, duke sanksionuar
autorizimin ligjor pér Késhillin e Ministrave pér té pércaktuar rregullat e
procedurat e shpérndarjes sé fondit té kompensimit, radhén e pérparésisé
ndérmjet formave té kompensimit, si dhe rregullat pér kompensimin népérmjet
njé ose disa formave bashkérisht.

Ky ndryshim éshté né pérputhje me vendimin nr.4/2021 té Gjykatés
Kushtetuese, e cila ka konstatuar se ligji nr.133/2015, lidhur me njé kategori
kérkesash, ka parashikuar pérparésiné e kompensimit fizik né pronén gé i njihet
subjektit né ato raste kur kjo formé kompensimi éshté e mundur. Nga ana tjetér,
né lidhje me format e tjera té kompensimit, ligji nuk ka caktuar radhé prioritare
dhe as nuk pérmban njé delegim té shprehur pér ekzekutivin pér pércaktimin e
radhés prioritare té kompensimit pér subjektet gé pérfitojné nga ky ligj. Gjykata
Kushtetuese éshté shprehur se, pér sa kohé gé ligji nuk ka béré asnjé delegim
pér pércaktimin e radhés sé kompensimit apo té kombinimit té formave té
ndryshme té kompensimit, konsiderohet se kéto parashikime cenojné kufijté e
rezervés ligjore dhe se pushteti ekzekutiv ka vepruar né tejkalim té normave
ligjore e né mungesé té njé delegimi té shprehur, duke rregulluar me akt
nénligjor njé marrédhénie, gé i pérket fushés sé rregullimit té ligjvénésit.

Né nenin 4 béhen disa ndryshime me qgéllim saktésimin e dispozités dhe dhénien
e njé garancie shtesé mbi paprekshmériné e pronave, gé jané pjesé e fondit té
tokés, né kuptim té ligjit nr.133/2015. Pavarésisht se né pikén 2, té nenit 9, té
ligjit nr.133/2015, pércaktohet se fondi i kompensimit éshté i paprekshém dhe
asnjé organ administrativ apo gjygésor nuk mund té disponojé mbi kété fond,
pérve¢ subjekteve té parashikuara né kété ligj pér administrimin e tij, nga
praktika jané konstatuar raste té transferimit té kétyre pronave te njésité e
geverisjes vendore. Pér kété arsye, kjo dispozité vlerésohet si njé garanci e
shtuar pér fondin e kompensimit.

Neni 5 parashikon ndryshimin e nenit 15, té ligjit nr.133/2015, duke pércaktuar
se procesi vlerésimit t€ kompensimit, gé jané aplikuar pérpara hyrjes né fugi té
ligjit nr.133/2015 dhe gé nuk jané shqyrtuar nga Agjencia, pér shkak té
pérfundimit té afatit ligjor, pérfundon brenda datés 31.12.2024. Nése ATP-ja
nuk pérmbush brenda kétij afati detyrimin, subjektit i lind e drejta t’1 drejtohet
Gjykatés Administrative té Shkallés sé Paré, Tirané, pér té kérkuar vlerésimin
financiar. Prioritet pér shqyrtimin e dosjes do té kené vendimet pérfundimtare
né rend kronologjik, duke filluar nga vendimi mé i hershém. Pérmes kétij
parashikimi, ligji rihap mundésiné e shqyrtimit administrativ nga ATP-ja té
dosjeve té pa vlerésuara pér shkak té pérfundimit té afatit 3-vjecar té pércaktuar
nga ligji nr.133/2015. Ky ndryshim vjen né pérputhje me kérkesén e ekspertéve,
grupeve té interesit dhe shoqgatave té ish-pronaréve nga konsultimet publike té
realizuara pér kété géllim. Jané né total rreth 700 dosje té patrajtuara nga
ATP-ja, pér shkak té mbarimit té afatit ligjor.

Neni 6 parashikon indeksimin deri né ekzekutimin pérfundimtar té vendimeve
té kompensimit, pér vendimet e kompensimit, té cilat jané béré pérfundimtare,
té paekzekutura sipas afateve té parashikuara né Kodin e Procedurave
Administrative dhe té plotésuara me dokumentacionin e nevojshém, né
pérputhje me kérkesat e parashikuara né formularin e aplikimit.

Gjithashtu, né kété nen parashikohen rregullat lidhur me vlerésimin financiar té
pronave kur zona kadastrale nuk identifikohet. Né rastet kur zéri kadastral nuk
éshté i pércaktuar né dokumentacionin ligjor té administruar né dosje dhe harta
gé éshté mé e afért me kohén e shpronésimit nuk ka njé vijé kufizuese té
gyteteve ose gendrave té banuara, té miratuara nga autoritetet shtetérore
pérgjegjése té kohés, vijat kufizuese té qyteteve ose té gendrave té banuara, pér
géllime té ekzekutimit té vendimeve pérfundimtare miratohen me vendim té
Késhillit t&é Ministrave.

Neni 7 parashikon ndryshimin e nenit 34, té ligjit nr.133/2015, duke pércaktuar
se procesi i shqyrtimit té dosjeve, gé jané aplikuar pérpara hyrjes né fuqi té
ligjit nr.133/2015 dhe gé nuk jané shqgyrtuar nga Agjencia, pér shkak té

pérfundimit té afatit ligjor, pérfundon brenda datés 31.12.2024. Nése ATP-ja
nuk pérmbush brenda kétij afati detyrimin, subjektit 1 lind e drejta t’i drejtohet
Gjykatés sé Shkallés sé Paré, pér té kérkuar njohjen e pronésisé. Prioritet pér
shqgyrtimin e dosjes do té kené vendimet pérfundimtare né rend kronologjik,
duke filluar nga vendimi mé i hershém. Pérmes kétij parashikimi, ligji rihap
mundésiné e shqyrtimit administrativ nga ATP-ja té dosjeve té patrajtuara, pér
shkak té pérfundimit té afatit 3-vjecar té pércaktuar nga ligji nr.133/2015. Jané
né total rreth 6 950 dosje té patrajtuara nga ATP-ja, pér shkak t& mbarimit té
afatit ligjor.

Nga konsultimet publike té realizuara pér kété géllim, me eksperté, grupe té
interesit dhe shogata té ish-pronaréve, u kérkua né ményré persistente, shqyrtimi
I dosjeve té pashqyrtuara nga Agjencia e Trajtimit Pronave, pér shkak té
parashikimit té afatit né nenin 34, té ligjit nr.133/2015. Po ashtu, ngarkesa e
gjykatave ishte njé céshtje e véné né véméndje nga shumica e ekspertéve, duke
paragitur pyetjen se pérse ATP-ja, sé cilés i duhet té béjé njé rivlerésim pér njé
pjesé té madhe vendimesh, té mos trajtojé té gjitha rastet, duke transferuar tek
ajo edhe céshtjet qé po gjykohen nga gjykata.

Duke marré né konsideraté kérkesén e grupeve té interesit, por edhe vendimin
Beshiri, ku gjykata, ndér té tjera, éshté shprehur se autoritetet duhet té vendosin
mjete efektive pér té trajtuar né ményré ezauruese pothuajse 7 000 kérkesa té
patrajtuara pér njohjen e sé drejtés sé pronés, éshté vlerésuar rishikimi i afatit té
parashikuar i nenit 34, té ligjit nr.133/2015.

Neni 8 parashikon se ngarkohet Késhilli i Ministrave gé, brenda 3 (tre) muajve
nga hyrja né fuqi e kétij ligji, té miratojé aktet nénligjore né zbatim té tij.

Né nenin 9 pércaktohen dispozitat e fundit e tranzitore, sipas sé cilés:

- afati brenda té cilit ATP-ja kryen pérditésimin e vlerésimit financiar né
pérputhje me rregullat e pércaktuara nga ky projektakt. Afati 3-mujor éshté i
nevojshém té pércaktohet né ményré qé té kryhen llogaritjet e nevojshme pér
pérditésimin e vlerésimeve financiare, gé preken nga kéto ndryshime ligjore,
si dhe publikimin e tyre né buletinin zyrtar;

- subjektet gé kané térhequr kérkesat e patrajtuara pér njohjen e pronés ose i
jané drejtuar gjykatés sé shkallés sé paré, sipas parashikimit té nenit 34,
pika 2, para hyrjes né fuqgi té kétij ligji, kané té drejté té heqin doré nga
gjykimi i ¢éshtjes e té paragesin kérkesé prané Agjencisé pér shqyrtimin e
dosjes. Kur subjekti nuk heq doré nga gjykimi i c¢éshtjes, gjykata kryen
njohjen e sé drejtés sé pronésisé, né pérputhje me parashikimet e ligjit;

- Subjektet gé i1 jané drejtuar gjykatés administrative sé shkallés sé paré
Tirané pér té kérkuar vlerésimin financiar, sipas parashikimit té nenit 15,
pika 2, para hyrjes né fuqi té kétij ligji, kané té drejté té heqin doré nga
gjykimi i ¢éshtjes e té paragesin kérkesé prané Agjencisé pér vlerésimin e
vendimit. Kur subjekti nuk heq doré nga gjykimi i ¢éshtjes, gjykata kryen
vlerésimin financiar né pérputhje me parashikimet e ligjit.

Neni 10 parashikon se ky projektligj hyn né fugi 15 dité pas botimit né
“Fletoren zyrtare”.

VII. INSTITUCIONET DHE ORGANET QE NGARKOHEN ME
ZBATIMIN E AKTIT

Me zbatimin e kétij ligji ngarkohen Agjencia e Trajtimit té Pronave dhe
subjektet pérfituese sipas ligjit nr.133/2015.

VIII.MINISTRITE, INSTITUCIONET DHE PERSONAT QE KANE
KONTRIBUUAR NE HARTIMIN E PROJEKTAKTIT

Projektligji éshté hartuar nga njé grup pune me pérfagésues nga Ministria e
Drejtésisé dhe Agjencia e Trajtimit té Pronave.

Projektligji éshté bashkérenduar me Ministriné e Financave dhe Ekonomisg,
Avokaturén e Shtetit, Ministriné e Bujgésisé dhe Zhvillimit Rural, Ministriné e
Turizmit dhe Mjedisit, Ministriné e Brendshme, Ministriné e Infrastrukturés dhe
Energjisé, Agjenciné pér Mbéshtetjen e Vetégeverisjes Vendore dhe Agjenciné
Shtetérore té Kadastrés.

IX.RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Efektet financiare té kétij projektligji do té pérballohen nga fondi i kompensimit
dhe buxheti i miratuar pér ATP-né, sipas tabelés té paraqitur né shtojcén 2, té

ligjit nr.133/2015, “Pér trajtimin e pronés dhe pérfundimin e procesit t&
kompensimit t€ pronave”.

KESHILLI | MINISTRAVE

